Albizturko udaleko zerbitzuetako operario lanpostua betetzeko hautaketa prozedura

Epaimahaiaren oharra (2026.09.16)

1.ETA 2.AZTERKETAK EGIN BITARTEAN ETA AMAITZEAN BETE BEHARREKO ARAUAK
1.DEIALDIA

Deialdia bakarra izango da, eta agertzen ez direnak oposiziotik kanpo geratuko dira, behar bezala
egiaztatutako eta epaimahaiak libreki balioetsitako ezinbesteko kasuetan izan ezik. lzangaiek
NANa edo, halakorik ezean, pasaportea edo gidabaimena eraman beharko dute eta, nortasuna
egiaztatu ondoren, epaimahaiko kide batek adierazitako lekuan jarriko dira.

2.ARETOAN

Epaimahaiak egiaztatzen badu oposiziogileren bat beste izangai batekin hitz egiten edo bitarteko
elektronikoak erabiltzen ari dela, aretotik kanporatuko dute.

Deia egiten denetik, mugikorrek edo beste edozein gailuk itzalita eta mahaitik kanpo egon
beharko dute. Ariketa egiten hasitakoan, epaimahaiak hautaketa-prozesuaren edozein unetan
eskatu ahal izango die izangaiei beren nortasuna egiaztatzeko. lzangaiek ezin izango dute
aretotik irten azterketa egiten ari diren bitartean, salbu eta aldez aurretik azterketa entregatzen
badute, ariketa amaitu delako.

Epaimahaiak ariketak egiteko epea amaitu dela adierazten badu, izangaiek ezin izango dute
azterketa egiten jarraitu, eta epaimahaiko kide batek azterketa jaso arte egon beharko dute
beraien lekuan.

3.AZTERKETEN EZAUGARRIAK ETA ZUZENKETA-IRIZPIDEAK

Deialdiaren oinarrietan ezartzen den bezala, lehenengo proba test motako galdera- sorta bati
idatziz erantzutea izango da:

Erantzun anitzeko 20 galdera eta erreserbako 3 galdera izango dira. Guztira 5 puntu emango
dira, hau da, 0,25 puntu galdera bakoitzeko. Erantzun okerrek ez dute punturik kenduko

Proba hau egiteko 45 MINUTU emango dira.

Bigarren probari dagokionez, kasu teoriko, teoriko-praktiko eta/edo praktiko batzuk
planteatuko dira. Erantzun anitzeko 50 galderako test proba eta 5 erreserbako galdera
erantzun beharko dira. Guztira, 15 puntu emango dira, hau da, 0,3 puntu galdera
bakoitzeko. Erantzun okerrek ez dute punturik kenduko.

Proba hau egiteko 80 MINUTU emango dira.
Honako zuzenketa- irizpide hauek erabiliko dira:

Lehenengo proba 0 eta 5 puntu artean baloratuko da, eta bigarren proba 0 eta 15 puntu artean.
Bi proben baturarekin guttxienez 10 puntu lortzen ez dituzten izangaiak automatikoki
kanporatuko dira.

Albizturren, sinadura digitalaren datan.

EPAIMAHAIKO IDAZKARIA-Ane Uranga Beraza
ANE MIREN URANGA yiRen oRaNGA BERAZA.

